
Аннотация
Казанская икона Божией Матери – одна из самых почитаемых

на Руси икон Пресвятой Богородицы. Перед Казанской иконой
Божией Матери Святейший Патриарх Московский и всея Руси
Сергий (1943 – 1944) совершал молитвы во время Великой
Отечественной войны, произносил проповеди, утверждавшие
веру в победу над германским фашизмом. Перед Казанской
иконой Богородицы молятся при болезни глаз и о прозрении
во время слепоты, об избавлении от нашествия иноплеменных,
о заступлении в тяжелые времена, этой иконой благословляют
вступающих в брак.

Кондак 1

 
Избра́нней от всех родо́в засту́пнице ро́да христиа́нска-

го, покро́вом Своея́ бла́гости покрываю́щей страну́ на́шу
правосла́вную, благода́рственная пе́ния прино́сим Ти, Бого-
ро́дице, о я́влении чу́дныя Твоея́́ ико́ны; Ты же, я́к о все-
ми́лостивая, всех притекаю́щих к Тебе́ ́помо́щнице, заступа́й́
нас во всех ско́рбех и ну́ждах, беда́х и напа́стех, да зове́м Ти:

Ра́дуйся, Засту́пнице усе́рдная ро́да христиа́нскаго.



 
 
 

 
Икос 1

 
А́нгел предста́тель по́слан бысть рещи́ Богоро́дице

«Ра́дуйся», егда́ Бог Сло́во воплоща́шеся во утро́бе Ея́́: и мы,
гре́шнии, прославля́юще явле́ние чу́дныя Ея́ ико́ны и Бо-
же́ственнаго Младе́нца Спа́са Христа́́, со умиле́нием вопие́м
Благода́тней:

Ра́дуйся, Богоизбра́нная Отрокови́це;
Ра́дуйся, Ма́ти Бо́жия.
Ра́дуйся, Цари́це Небесе́ и земли;
Ра́дуйся, све́тлое Це́ркве Небе́сныя и земны́я украше́ние.
Ра́дуйся, А́нгелы чти́мая;
Ра́дуйся, пева́емая от Серафи́м.
Ра́дуйся, све́тлое проро́ческое сбы́тие;
Ра́дуйся, апо́столов похвало́.
Ра́дуйся, му́ченическое испове́дание;
Ра́дуйся, преподо́бных ве́нче.
Ра́дуйся, пра́ведных весе́лие;
Ра́дуйся, гре́шных упова́ние.
Ра́дуйся, Засту́пнице усе́рдная ро́да христиа́нскаго.



 
 
 

 
Кондак 2

 
Ви́дящи, Всенепоро́чная, с высоты́ Небе́снаго жили́ща

Своего́, иде́же с Сы́ном Твои́м в сла́ве пребыва́еши, скорбь
рабо́в Твои́х в новопросвеще́ннем гра́де, я́ко гне́внаго ра́ди
Бо́жия посеще́ния ве́ра Христо́ва поруга́ема быва́ет ага́рян-
ским злове́рием, благоволи́ла еси́ яви́ти ико́ну Свою́, чудесы́
ю́ прославля́ющи, да утвержда́емии зна́меньми Твоея́́ благо-
да́ти, христолюби́вии лю́дие в́ерно вопию́т Бо́гу: Аллилу́иа.

